
        Real iqtisodiyot korxonalari davlatni eng ustuvor va muhim sohasi 

hisoblangan sanoat sohasini rivojlantirish asosiy vazifamiz desak mubolag‘a 

bo‘lmaydi. Chunki, sanoat shunday tarmoqki, barcha mamlakatlarning siyosiy, 

iqtisodiy va tashkiliy intilishlari, ularning xo‘jalik jihatidan birlashishi, ya’ni iqtisodiy 

integratsiya tavsifida o‘z ifodasini topadi. Natijada barcha mamlakatlarning tabiiy, 

mehnat va moliyaviy resurslaridan, fan-texnikaning  yutuqlaridan oqilona foydalanish 

imkoniyatlari yuzaga keladi. Mamlakatimizda amalga  oshirilayotgan  iqtisodiy 

islohotlarning bosh maqsadi ham ishlab chiqarish korxonalar samaradorligini 

ta’minlash asosida xalqimiz farovonligini oshirishga qaratilgandir.    

 Prezidentimiz Sh.Mirziyoev tomonidan ham «iqtisodiyotni modernizatsiya va 

diversifikatsiya qilish, mehnat unumdorligini oshirish orqali yuqori iqtisodiy o‘sishni 

ta’minlash muhim vazifa sifatida belgilab berilgan. Bu borada mavjud ishlab chiqarish 

imkoniyatlaridan samarali foydalanish, innovatsion texnologiya va zamonaviy ishlab 

chiqarish quvvatlarini ishga tushirish hamda bozor talabi asosida mahsulot ishlab 

chiqarish va mehnat unumdorligini oshirish asosiy vazifalarimizdan biridur. 

Iqtisodiyotni  real sektori korxonalarda aholi farovonligini ta’minlovchi asosiy omil 

hisoblanadi. 

Birlashgan Millatlar Tashkiloti Bosh Assambleyasining 2015-yilning sentyabrida 

Barqaror rivojlanish bo‘yicha o‘tkazilgan sammitida qabul qilingan 70-son 

rezolyusiyasiga muvofiq, shuningdek, 2030 -yilgacha bo‘lgan davrda BMT Global kun 

tartibining Barqaror rivojlanish maqsadlarini izchil amalga oshirish bo‘yicha tizimli 

ishlarni tashkil etish maqsadida Vazirlar Mahkamasining  

841-sonli qarorning 8.4-vazifasi ya’ni “2030 -yilning oxirigacha bo‘lgan butun muddat 

davomida iste’mol qilish va ishlab chiqarish tizimlarida resurslardan foydalanishning  

global  samaradorligini asta-sekin  oshirib  borish  hamda iste’mol va ishlab 

chiqarishning oqilona modellaridan foydalanishga o‘tish bo‘yicha o‘n yillik harakatlar 

strategiyasida ko‘zda tutilganidek, iqtisodiy o‘sish atrof-muhit  holatining  

yomonlashuvi  bilan  birga kechmasligiga intilish”  belgilab berilgan. Bundan kelib 

chiqqan holda ishlab chiqarish resusrlaridan samarali foydalanish, ishlab chiqarishni 

modernizatsiya qilish iste’molchilar talabidan kelib chiqqan holda mahsulot ishlab 

chiqarish xajmi va narxini belgilash talab etiladi. Bu omillar samaradorlikni asosi 

hisoblanadi.  

 Ma’lumki, har bir tarmoq, korxona, qolaversa, har bir shaxs o‘z ishlab chiqarish  

faoliyatida  foyda olishga intiladi. Foyda ishlab chiqarish xarajatlariga va korxona  

daromadlariga bog‘liq bo‘ladi. Foyda bilan xarajatlar o‘rtasidagi farq yoki nisbat 

tarmoq va korxona faoliyatining samaradorligini ifodalaydi. Ishlab chiqarishning eng 

yuqori samaradorligi ishlab chiqarish xarajatlarini me’yorlashtirish va sotuv hajmini 

eng maqbul hajmini belgilash asosida ta’minlanadi. Real iqtisodiyot korxonalari  

tartibli bozorga asoslangan iqtisodiyotda eng kam resurs sarflab yuqori natijaga 

erishish zarur. Buni keng ma’noda resurs birligi sarfi asosida olingan qo‘shimcha 

daromadlarning o‘sib borishini   anglatadi. Mazkur jarayon texnologiyalarning 

o‘zgarishi, ishchilar malakasi ortishi, samarali talabni shakllantirilishi asosida 

ta’minlanadi.  

 Samaradorlik ijtimoiy ishlab chiqarishni boshqarishning barcha darajalarida 

aniqlanadi va turli mezonlar yordamida baholanadi. Sanoat korxonlari ishlab chiqarish 

samaradorligi va uni tavsiflovchi ko‘rsatkichlarni bir qator iqtisodchi olimlar 

tomonidan o‘rganib kelingan. Xorijiy yetakchi iqtisodchi olimlardan R.S.Kaplan va 

D.P.Norton korporativ boshqaruv samaradorligiga baho berib samaradorlikni 

ta’minlovchi asosiy  omil  ishchi xodimlar bo‘lib, bunda boshqaruv strategiyasi, 

boshqaruv vazifalarini belgilanishi, faol  yetakchilik qobilyatiga baho bergan. Mazkur 

mualliflar qarashlarida ishlab chiqarish samaradorligini bir taraflama boshqaruv 

samaradorligi nuqtai nazaridan yondashgan. Bizning fikrimizcha korxonlarda ishlab 

chiqarish samaradorligi to‘g‘risida gap borganda bir omil emas keng ko‘lamda qarash 

lozim. N.Ya.Morozko tomonidan “Iqtisodiy va texnologik daraja” ko‘rsatkichi  asosida  

samaradorlik o‘rganilgan bo‘lib, bunda asosiy e’tibor texnologik jarayonlar ketma-

ketligini korxonalarni ishlab chiqarish samaradorligi darajasiga ta’siri va kelajakdagi 

o‘zgarish  dinamikalari  baholangan. Asosiy e’tibor korxonaning sanoat rivojlanishi 

darajasini baholashga qaratilib, korxonalarni rivojlanish darajasi korxona faoliyatining 

tijorat samaradorligi va ularning tegishli yoki boshqa tarkibiy elementlari hamda 

tashkilot ishlab chiqaruvchilarining mehnat unumdorligi indeksi, smenalik 

samaradorlik koeffitsentlari va rentabellik ko‘rsatkichlari o‘rganilgan.  

